
				ഈ താളിൽ തെറ്റുതിരുത്തൽ വായന നടന്നിരിക്കുന്നു
൬൩

ങ്ങളെ അടക്കി ഭരിച്ച വരുമ്പൊൾ അടിമപ്പെട്ട പാൎക്കുന്നഎല്ലാ യ
ഹൂദരും സ്വരാജ്യത്തിൽ മടങ്ങി ചെന്ന പട്ടണത്തെയും ദൈവാ
ലയത്തെയും വീണ്ടും പണിയിച്ച പാൎക്കെണ്ടതിന്ന കല്പന കൊടു
ത്തു യരുശലെമിൽ ഒരു ഭവനം കെട്ടി തീൎപ്പാൻ സ്വൎഗ്ഗസ്ഥനായ
 ദൈവം എന്നൊട കല്പിച്ചിരിക്കുന്നു അതുകൊണ്ട അവന്റെ ജ
നമായവർ എല്ലാവരും ദൈവം തുണയായിട്ട പുറപ്പെട്ട മടങ്ങി
 ചെല്ലാം എന്ന രാജ്യത്തിൽ എങ്ങും അറിയിച്ചു. അതല്ലാതെ ദൈ
വാലയത്തിൽ നിന്നെടുത്ത ബാബലിലെക്ക കൊണ്ടുവന്ന ൫൪൦൦
 പൊൻ പാത്രങ്ങളെ ഇസ്രയെല്ക്കാൎക്ക തന്നെ ഏല്പിച്ച കൊടുത്തു.
 യാത്രക്ക സമയമായപ്പൊൾ ഏറിയ യഹൂദന്മാർ വീടുകളെയും നി
ലം പറമ്പുകളെയും വിട്ട ശൂന്യമായി കിടക്കുന്ന സ്ഥലത്തെക്ക
 പൊകുവാൻ മനസ്സില്ലായ്കകൊണ്ട യഹൂദ ഗൊത്രത്തിൽ നിന്നും
 ലെവ്യരിൽ നിന്നും കൂടി ൪൨൦൦൦ ആളുകൾ മാത്രം സെരുബാബലി
നൊടും മഹാചാൎയ്യനായ യൊശുവാ എന്നവനൊടും കൂടെ യാ
ത്രയാകയും ചെയ്തു. 

പാഴായി കിടക്കുന്ന സ്ഥലത്ത എത്തിയപ്പൊൾ അവർ ആദ്യം 
 ദൈവപീഠത്തെ പണിയിച്ചു ദൈവാലയത്തിന്ന അടിസ്ഥാനവും
 ഇട്ട ആചാൎയ്യർ കാഹളം ഊതി സ്തുതിച്ചപ്പൊൾ മുമ്പിലത്തെ ആല
യത്തെ കണ്ട വയസ്സന്മാർ ൟ പണിക്ക പണ്ടത്തെതിനൊട എ
ന്തൊര തുല്യത എന്നു ചൊല്ലി ദുഃഖിച്ച കരഞ്ഞുകൊണ്ടിരുന്നു പ
ണിക്കാർ പല വക പ്രയാസങ്ങളാൽ തളൎന്നപ്പൊൾ ഉപേക്ഷ കൂ
ടാതെ പണി നല്ലവണ്ണം നടത്തുവാൻ ദീൎഘദൎശികളായ സകൎയ്യ
യും ഹഗ്ഗായും ബുദ്ധി ചൊല്ലി ആശ്വസിപ്പിച്ചും ഉപദെശിച്ചുംകൊ
ണ്ടിരുന്നു. ശമൎയ്യക്കാൎക്ക ആ വിശുദ്ധ കാൎയ്യത്തിൽ ഒഹരി ലഭിയായ്ക
 കൊണ്ട അവർ അസൂയപ്പെട്ട അതിന്ന മുടക്കം വരുത്തുവാൻ രാ
ജാവിനൊട വ്യാജം ബൊധിപ്പിച്ചു അത അസാദ്ധ്യമായപ്പൊൾ
 പണിയുന്നവരൊട യുദ്ധം തുടങ്ങി അസഹ്യപ്പെടുത്തിയാറെ അ
ൎദ്ധ ജനങ്ങൾ ആയുധംധരിച്ച ശത്രുക്കളെ തടുത്ത ശെഷമുള്ളവർ
 ചില സമയം ഒരു കയ്യിൽ വാളും മറ്റെതിൽ പണികൊപ്പും എ
ടുത്ത കൊണ്ട ദെവാലയം നിൎമ്മിക്കയും ചെയ്തു.

കൊറെൎശ മരിച്ചതിന്റെ ശെഷം ദറിയുസ രാജാവ ബാബ
ലിൽ ശെഷിച്ച പൊൻ പാത്രങ്ങളെ വൈദികനായ എസ്രാവി
ങ്കൽ ഏല്പിച്ച യരുശലെമിലെക്ക അയച്ചു അവൻ എത്തിയപ്പൊൾ
 ദൈവാരാധനയും ആചാൎയ്യസ്ഥാനവും മറ്റുംക്രമപെടുത്തി ജന
ങ്ങൾക്ക ഹിതമായതിനെ ഉപദെശിച്ചു അൎത്തശസ്തയുടെ കാലത്തി
ൽ മന്ത്രിയായ നെഹെമിയ കല്പന വാങ്ങി ജനങ്ങളൊടു കൂടെ
 യരുശലെമിൽ എത്തി പട്ടണ മതിലുകളും മറ്റും കെട്ടിച്ചു തീൎത്ത
 നാടുവാഴിയായി കാൎയ്യാദികളെ നടത്തുകയും ചെയ്തു. പെൎസി രാ
ജാക്കന്മാർ മിക്കവാറും യഹൂദൎക്ക ദയ കാണിച്ചു. അഹശ്വെറുസ
 എന്നവൻ യഹൂദ കന്യകയായ എസ്തരെ വിവാഹം കഴിച്ചു അ
വൾ നിമിത്തം യഹുദൎക്ക പല ഉപകാരങ്ങൾ സംഭവിച്ചു അവ
ളുടെ സംബന്ധിയായ മൎദൊക്കായും രാജ്യത്തിലെ പ്രധാന മന്ത്രി
യായി തീൎന്നു. നെഹെമിയാ യരുശലെമിൽ ഉദ്യൊഗസ്ഥനായി
 ഇരിക്കും കാലം രാജാവിനൊട ശമ്പളം അല്പം പൊലും വാ

